
An Chigireacht Oideachais agus Oiliúna - 

Ag Cur Feabhsú Chun Cinn 

 

INFHEISTEOIR I NDAOINE 



FAISNÉIS STAITISTIÚIL 
 

Ainm an Ionaid 
Réamhscoile: 

Naíscoil na Gaslainne 
 

Seoladh: Dún Uladh 
Baile na Mullán 
AN ÓMAIGH 
Tír Eoghain 
BT79 0NF 

Cineál Bainistíochta: Deonach 
 
Dáta na Cigireachta: 17 Deireadh Fómhair 2007 
Dáta na Cigireachta roimhe 
sin: 

7 Feabhra 2002 

 
1. Sonraí faoi na Páistí 
 
 
Líon iomlán na bpáistí: 

seisiún 
am 

seisiún 
pm 

• atá ag freastal ar an ionad réamhscoile 20 - 

• atá sa bhliain go díreach roimh an chéad 
bhliain scoile 

16 - 

• atá á maoiniú ag an Roinn Oideachais 15 - 

• atá cáilithe faoi chritéir iontrála 1 agus 2 de 
chuid na Roinne Oideachais 

3 - 

• a bhfuil ráiteas ina leith go bhfuil 
Sainriachtanais Oideachais acu 

0 - 

• nach bhfuil ráiteas ina leith ach atá ag fáil 
teiripe nó tacaíochta a bhaineann le 
Sainriachtanais Oideachais ó dhaoine gairmiúla 
eile  

 
1 

 
- 

• a bhfuil an Béarla mar theanga bhreise acu 0 - 
• a d’fhág sa bhliain scoile roimhe seo le freastal 

ar rang réamhscoile taobh istigh de bhunscoil 
 

0 
 
- 

Tinreamh:   
• tinreamh na bpáistí a fuair maoiniú don bhliain 

scoile roimhe seo ina chéatadán** 
 

88% 
 
- 

 
** Bunaithe ar an fhigiúr ón dáta a bhí an iontráil comhlánaithe 



 
2. Sonraí faoin Fhoireann 
 

Líon: Lánaims
eartha 

Páirtaimse
artha 

Baill foirne agus an ceannaire san áireamh 0 3 

Baill foirne a bhfuil cáilíochtaí aitheanta cúram 
leanaí acu 

0 3 

Ceapacháin nua le 12 mhí anuas 0 1 
 
 

Líon: ***  

Mic léinn 0 

Oiliúnaithe 0 
 
*** Iomlán socrúchán ó Mheán Fómhair na bliana reatha 
 
 
3. Sonraí faoi Sheisiúin 
 

Fad ama  
sheisiún na maidine 

Fad ama  
sheisiún an tráthnóna 

Líon laethanta a bhí  
an t-ionad oscailte sa 

bhliain roimhe 

3 huaire an chloig - 187 
 
 
4. Ceistneoirí chuig Tuismitheoirí 
 

Líon a eisíodh chuig 
tuismitheoirí: 

18 

Céatadán acu a cuireadh ar ais: 44.4% 

Líon na dtuairimí scríofa: 2 
 
 



 1

NAÍSCOIL NA GASLAINNE, TOBAR AN BHRANDA, DOIRE, BT48 6NP          
(2AB-0386) 
 
1. Tá an t-ionad suite i gcóiríocht shoghluaiste ar thailte Ghaelscoil Éadain Mhóir.  Is ón 
cheantar áitiúil a thagann na páistí. Ní hionann na baill foirne uile anois agus a bhí nuair a 
rinneadh an chigireacht dheireanach.  Chuaigh an ceannaire, atá anois ann, i mbun dualgas i 
Meán Fómhair 2007, agus tá saineolaí nua oideachais luath-óige ceaptha ó Meán Fómhair 
2007 ar aghaidh. 
 
2. Is trí cheistneoirí cigireachta a tugadh deiseanna do na tuismitheoirí, don fhoireann 
agus don ghrúpa bainistíochta barúlacha a nochtadh faoin ionad.  Cuireadh na barúlacha sin 
san áireamh mar chuid den chigireacht agus pléadh ceisteanna ar bith, a ardaíodh, leis an 
fhoireann.  Is é an tuairim a bhí ag na daoine a d'fhreagair go raibh siad thar a bheith sásta le 
hobair an ionaid. 
 
3. Tá roinnt láidreachtaí i gcaighdeán an tsoláthair le haghaidh tréadchúraim agus 
cosaint páistí.  Cé go mbíonn cuid den chleachtas chuí ar siúl, tá réimsí tábhachtacha ann a 
bhfuil feabhsú uathu agus is éigean beart a dheanamh fúthu go pras.  Is gá polasaithe agus 
modhanna oibre an ionaid i leith cosaint páistí a athbhreithniú agus a fheabhsú.  Is gá beart a 
dhéanamh go háirithe: 
 

• chun go n-aithneofar na baill foirne atá ainmnithe le haghaidh cosaint páistí agus 
go dtabharfar an t-eolas sin do na tuismitheoirí; 

 
• le go n-aontófar ar mhodhanna oibre chun déileáil le drochamhras faoi bhall 

foirne; agus 
 

• chun go gcuimseofar sa pholasaí ar chosaint páistí ráiteas in éadan bulaíochta agus 
modhanna le priacail a mheasúnú ar thurais agus ar chuairteanna. 

 
Fillfidh an Cigire Ceantair ar an ionad taobh istigh de thréimhse sé seachtaine lena chinntiú 
go dtabharfar go cuí faoi na ceisteanna tábhachtacha sin. 
 
4. Tá láidreachtaí móra i gclár an ionaid le haghaidh cur chun cinn na sláinte agus na 
folláine agus tugtar aird ar fhorbairt agus ar fheidhmiú clár itheacháin shláintiúil agus 
gníomhaíochta coirp chun na páistí a spreagadh le stíl bheatha níos sláintiúla a bheith acu. 
 
5. Is iad seo a leanas príomhláidreachtaí an oideachais agus an tréadchúraim a 
sholáthraíonn an t-ionad: 

 

• Bíonn éiteas fíordhearfach san ionad agus é bunaithe ar dhea-chaidreamh idir 
daoine ar gach leibhéal; bíonn atmaisféar lán carthanachta agus cúnaimh ann rud a 
bhíonn ina chuidiú chun muinín agus féinmheas a chothú sna páistí; is maith a 
fhreagraíonn na páistí don fhoireann agus bíonn dea-iompar ar siúl acu. 

 
• Eagraítear an clár ama laethúil go maith le go mbeidh cothromaíocht mhaith idir 

saorshúgradh agus gníomhaíochtaí a bhíonn faoi stiúir daoine fásta.  Leagtar 
amach gnáthimeachtaí an lae sa dóigh go dtabharfar rogha do na páistí, nach 
gcuirfear isteach orthu agus go gcuirfear lena gcuid neamhspleáchais. 

 



 2

• Bíonn dlúthbhaint ag an fhoireann le súgradh na bpáistí agus is maith a 
fhreagraíonn siad dá gcuid riachtanas.  Bíonn an idirghníomhaíocht idir na baill 
foirne agus na páistí ina cuidiú chun súgradh socair comhoibritheach a bhfuil 
cuspóir leis a chothú sna páistí.  Tá an fhoireann an-sciliúil agus iad ag bainistiú 
gníomhaíochtaí do ghrúpaí móra. 

 
• Taobh istigh den réimse leathan gníomhaíochtaí atá ar fáil táthar ag cur béim ar 

leith ar fhorbairt phearsanta, shóisialta agus mhothúchánach na bpáistí agus ar 
bhunsmaointeoireacht a chothú sa mhatamaitic. 

 
• Bíonn ardchaighdeán idirghníomhaíochta ar siúl i nGaeilge idir an fhoireann agus 

na páistí.  Is cainteoirí inniúla Gaeilge iad na baill foirne agus cuireann siad úsáid 
na teanga chun cinn go héifeachtach.  I rith gnáthimeachtaí an lae bíonn focail 
agus frásaí ardmhinicíochta in úsáid ag na páistí agus tá siad ag tosú a nochtadh 
tuairimí i nGaeilge.  Is léir ón dóigh a mbíonn siad ag freagairt do na baill foirne 
go bhfuil tuiscint mhaith ar an Ghaeilge labhartha acu. 

 

6. Aimsíodh sa chigireacht réimsí atá le feabhsú.  Is iad seo a leanas na réimsí is 
tábhachtaí ar gá aird a thabhairt orthu. 
 

• Ba chóir don fhoireann leanúint de bheith ag forbairt na modhanna acu chun dul 
chun cinn na bpáistí a choimhéad agus a thaifeadadh i ngach réimse den 
churaclam réamhscoile. 

 
• Ba chóir tuilleadh forbartha a dhéanamh ar ghnéithe den chlár phleanáilte, agus 

súgradh amuigh faoin spéir san áireamh, chun a chinntiú go dtabharfar dúshlán 
breise do na páistí sin atá ag caitheamh an dara bliain san ionad. 

 
7. Bíonn an t-ionad á bhainistiú go han-éifeachtach.  Is maith a oibríonn na baill foirne i 
gcomhar lena chéile agus bíonn cruinnithe acu go rialta leis an chlár a phleanáil agus a 
luacháil.  Cé nach bhfuil an ceannaire fostaithe ach le tréimhse ghairid, is eiseamláir den 
scoth í le leanúint agus í ag obair leis na páistí.  Tá obair mhór déanta ag saineolaí oideachais 
luath-óige an ionaid i bhforbairt fhoriomlán an tsoláthair san ionad réamhscolaíochta seo.  Tá 
an tacaíocht a chuirtear ar fáil dírithe go maith ar an obair agus bíonn aiseolas don fhoireann 
ar ghnéithe tábhachtacha dá gcuid oibre san áireamh.  Ba chóir don fhoireann bheith ag obair 
i gcomhar leis an saineolaí oideachais luath-óige agus leis an ghrúpa bainistíochta chun plean 
forbartha a chruthú don ionad ina gcuimseofar pleananna gníomhaíochta a thabharfaidh faoi 
na ceisteanna a aimsíodh sa chigireacht seo. 
 
8. Tá láidreachtaí móra sa chuid is mó den oideachas agus den tréadchúram a 
sholáthraítear san ionad réamhscolaíochta.  Aimsíodh sa chigireacht mionréimsí atá le 
feabhsú agus a bhfuil sé i gcumas an ionaid réamhscolaíochta tabhairt fúthu. 
 
Coimhéadfaidh an Cigire Ceantair dul chun cinn an ionaid réamhscolaíochta sna réimsí atá le 
feabhsú agus é / í ag teacht ar cuairteanna faireacháin. 



 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 CÓIPCHEART NA CORÓNACH 2008 
 
Is ceadmhach an tuairisc seo a atáirgeadh ina iomláine nó ina 
codanna, seachas le haghaidh bearta tráchtála, nó i gcomhair 
réamheolaire nó fógra ar choinníoll go léireofar foinse agus 
dáta na tuairisce ann. 
 
Is féidir cóipeanna den tuairisc seo a fháil ón Bhrainse 
Seirbhísí Cigireachta, An Roinn Oideachais, Teach Ráth 
Giall, 43 Bóthar Bhaile Aodha, Beannchar, Co. an Dúin 
BT19 7PR. Tá cóip ar fáil chomh maith ar shuíomh gréasáin 
na Roinne Oideachais:  www.deni.gov.uk 
 

 


